
ocularium aptetur, vulgo perspicilla castrensia seu theatralia appellant. His
similia sunt prismatica quae intra tubulos prismata continent et lucis refrac-
tione res magnopere amplificant.

10. Microscopium 1! est instrumentum opticum rebus perquam exiguis
perscrutandis; quae enim nos oculis cernimus, mira magnitudine microscopio
amplificantur, et plurima, visui impervia, conspicere possumus. Microscopia
simplicia una lente convergenti constituuntur, perfectiora vero duobus aut
pluribus lentibus biconvexis quae specillum ocularium et specillum objectas
vocantur. In disciplinis geologicis, physiologicis, anatomicis, cet. ad vitam
in primis et structuram minimorum corporum explorandam maximi est

usus et momenti microscopium.

Praecipuas voces, quae in microscopio tractando tibi aliquando commo-

do esse poterunt, tolle memor:

ocularium [specillum], ocular
tubulus versatilis, tubo estirable
tubulus fixus, tubo fijo
verticulum, revslver

specillum [lens] objectas, objetivo
cat{nus, platina

speculum, espejo

rium vitrum, speculatorium: quae tamen voces
nimis vagae videntur ad rem designandam cum
in re optica ‘speculatorfa vitra’ multa esse
possint. Si cui tamen —ut Fornario—~ oculurium
non placet, fortasse lens ocularia, lens ocularis
vel potius specillum ocularium probabuntur,
quod facile - ut plerumque fit— in ccularium
desinet Tamen ab ea voce quae est ocularium,
—sive alii vocabulo ut adjectivum conjungi-
tur (specillum ocularium), sive ut substantivum
sumitur (ocularium simpliciter)—, recedendum
non esse censeo, cum multae sint res quae si-
mili ratione designari possint, et ideo vocabu-
lum est eligendum quasi technicum quod ob-
vium ac prorsus Intellectu planum omnibus sit.

perspicilla castrensia, theatralia [ante-
ofos de campafia, de teatro - lunettes de campagne,
du théatre]: castrensis, theatralts habentur In le-
xlcis.

prismatica perspicilla [prismdticos - pris-
matiques - prismatici]: vox eruitur a voce Graeca
Tplopa.

specillum objectas [objetivo]: Fornarius
(Alma Roma, ibid.) objectivum improbat; 'nonne

coclea, tornillo

fulmentum, pes, pie
réchamus, cremallera

rota dentata, pifién
praeparatfo, preparacién
micrometricum, micrométrico

—ait— sufficiat lenticula? —Hanc tamen mini-
me sufficere arbitramur cum vox nimis vaga
8it, —innumerae enim sunt in re optica lenticu-
lae—, et de re prorsus technica agatur. Quodsi
pura Latinitate obstricti ab inducendo substan-
tivo objectivo recedamus —nam est Infimae La-
tinitatis, fortasse objicient—, ad vocem seu lo-
cutionem deveniamus oportet, quae in praeci-
puis gentium linguis adhibetur: objetivo - objec-
tif - obiettivo - objective - Objektiv, cet.: quae
quidem locutio esse poterit: specillum objectis
(cfr. Corn Nep. Hann. 5): «Sarmenta in corni-
bus jumentorum deligata incendit... quo repen-
tino objectus viso..»; «Translate est id quod
visui objicitur», adnotat Forcellinius s. v.; ideo
specillum objectiis erit 'specillum earum rerum
quae visui objiciuntur’, quod rel seu objectivo
quadrare videtur; vel si mavis: specillum, lens
rebus objiciendss; attamen in vulgari sermone
has devitamus circuitiones.

Voces, quae In parvo vocabulario apponun-
tur, rebus opticls sunt accommodata et alibi,
(cfr. Pataestra Latina, 1(1930) 27; 1 (1941)
94: Alma Roma, 17 (1930) 196) sunt ad truti-
nam revocatae; quae ceterum sunt Intellectu

non difficiles. J. M. M, C. M. F.

]. F. NierMeYER. — Mediae Latinitatis Lexicon
minus (fasc. 3. clusarius-curia) E. | Bill,
Leiden, 1956.

Iis, qui studia Latinitatis, pracsertim me-
diae, colunt et exercent, pergrarum erit tertium
fasciculum operis quod inscribitur Mediae La-
tinitatis lexicon minus aliquot abhinc menses
vulgatum esse. Quae sint hujus lexici virtutes
alibi diximus (cfr. Paraestra LaTina, 25 (1955)
183). Illa in primis commemoranda est com-
pendlarla ratio, cum maxima claritate conjunc-
ta, illaque ponderata rerum amplitudo qua
voces earumque sensus multis scriptorum locis
saepe illustrantur et comprobantur, additis
praecipuis fontibus et auctoribus.

Hunc dixeris mediae Latinitatis thesau

rum, quem avide et studiose evolvamus atque
effodiamus oportet; in his enim plagulis id
ediscimus: linguam Latinam non languidam,

non e vita discedentem ut multi opinantur—,

sed in novam se expandentem aetatem, in no-
vam quasi ingredientem vitam —quae e multis
novisque rerum et nationum institutis enasci
tur—; hisque rebus et institutis illa mediae
aetatis lingua novas aptasque parat loquendi
formas, quae, quanquam non semper purae et
integrae sunt Latinitatis, tamen nobis sunt
sedulo colligendae et ad obrussam exigendae;
in his enim verbis luculenter ratio et forma
faciendi vocabula elucet cum ex intimo sermo-
ne Latino saepissime educantur. Voces: «clu-
sarius clausarius, coadunatio, coctorium, cola-
torium, collecta, collectaneum, collectarium,
collector, colonica, comes, comitatus, commar-
chio, commarchium... cunagium, cuneus. cura-
tors, cet. —ut pauca proferam exempla—, non-
ne aut novos exhibent sensus, qui in lexicis
desiderantur aut sunt voces in linguam [ari
nam recens inductae, quibus aperte ostenditur
qua via et ratione nova sint excudenda voca-
bula, cum opus sit, veteribus et mediae actatis
deficientibus?

Jos. M. Mir, C. M. F.

H. MenGe - H. MOLier  ~ Langenscheidts Ta-
schenwdorterbuch  der lateinischen und deut.
schen Sprache. Lateinisch- Deutsch; Deutsch-
Lateinisch, Berlin, 15 Auflage, 1955, pag.
407 +428.

Societas libraria Berolinensis quae a condi
tore et moderatore Langenscheidt appellatur,
centesimum a condita domo agit annum. Po-
tissima sane causa est cur qui litteras colunt
gaudio consocientur quo exsultat scllemniaque
agit domus Langenscheidt; nam toto {llo tem-
poris spatio naviter adlaboravit ut linguarum
studiosis aptissima pararet discend! Instru-
menta, in quibus eminent quae Langenscheidts
Taschenwérterbuch vocantur, dictionaria ma-
xime manualia linguis classicis et praecipuls
recentioribus addiscendis; quibus addas opor-
tet Lnzyklopadische Worterbicher, Lagenscheid:
Schulwérterbucher, Lilliput - Wérterbucher, Der
Kleine Toussaint - Langenscheidt, Toussaint -
Langenscheidt - Aufbaukurse... .

Manualia in primis lexica summa diligen-
tia sunt composita, Cum autem jam dudum
apud Germanos lexicon Latinun desideraretur
a Prof H. Menge exaratum et ab H. Maller
iterum recognitum, parvum quidem mole, sed
sclre, concinneque elaboratum, nunc quinto
decimo iterum editur. Eo vocabula, quae ab
scriptoribus aureae et argenteae aetatis sunt
usurpata, continentur; in hac vero editione
voces recentiores et quae ad mediam aetatem
pertineant novique sensus adduntur pauci, qui
stellula notantur.

Pars altera, quae Germanicas refert vo-
ces, discipulos praesertim in scriptiunculis
exarandis maxime juvabit omnibusque com-
modo erit. Non paucae proferuntur novae
quae recentioribus aptentur inventis, ex qui-
bus non nullae probari possunt, altae vero
doctorum trutina iterum sunt pensandae. Nam
illae recentiores voces olim a Societate Latina
Monacensi doctis viris sunt propositae quae
disputarentur et in medium vocarentur, at in
eadem Societate Latina quaedam sunt repudia-
tae. -~ Ceterum, cuique lexico, et Latino et
Germanico, appendix de grammatica et sinta-

xi adjicitur, ex qua maximum alumni perci-
plent fructum

Jos. M. M, C M. F.

H. Haas. — Kurze Lateinischs Grammatik, 2 au-
flage, F. H. Kerle Verlag. Heidelberg, 1943.

Nomen respondit ref; en grammatica Lati-
na brevis, contracta, lucido ordine splendens,
in qua ea omnia {nvenies quae necessaria sunt
ad scriptorum Latinorum opera perlegenda,
atque ad Latine scribendum. Cl. A. scriben-
dam grammaticam suscepit necessitate com-
pulsus, nam illts post dirum bellum annis,
grammaticae tum cognitae atque probatae ve-
nales non prostabant; itaque, ratione habita
optimorum de re grammatica scriptorum, hanc
exaravit,quaenecessaria tantum elementa com-
plexus esr. Hujus operis complemento aptissi-
mo erunt libri illius corporis quod «Heidelber-
ger Textes inscribitur, quorum judicia et supe-
rioribus fasciculis prodierunt et hoc in fascicu-
lo prodeunt.

P. VerciLius Maro. — Georgica - Aeneis in Aus-
wahl. Bearbeltet von Karl PReiLENDANZ mit
Einleitung von Karl Meister, F. K. Kerle
Verlag, Hetdelberg 1948,

Quid liber complectatur ipsa inscriptione
patet: select! nempe ex operious Vergilii floscu-
li: Quaedam enim e Bucolicorum I, I1, V, VIII,
Libris excerpta sunt, quibus adde optima quae-
que e Georgicorum libets I, 1I, III, IV atque
Aeneldos delecta. Extremo operi nominum re-
rumque index adjungitur, in quo singula bre-
viter describuntur. Notulae etiam adduntur
criticae quibus Vergilil textus ad obrussam
exigitur- — Cl. v. Meister in prooemio legen
tem de Vergilii vita et operibus breviter qui-
dem, sed scite, sed vere, sed concinne edocet.

I. ErranDONEA, S. ]. — Gramdtica sucinta de la
lengua griega. 4.* ed. E. Subirana, Barcelo-
na, 1955,

Quam linguae Graecae studiosis haec
grammatica sit accepta, co patet quod P. Erran-
donea, nobilissimus Graecarum Latinarumque
licterarum cultor, illam quarto edidertt. Li-
brum autem scripsit non ut alumnum doceat

sua cogitata graece exprimere sed ut illum ju-
vet ad Graecorum scriptorum mentem, subti-
lius, verius, facilius callendam.

Ut verbis auctoris utar, potius quam eru-
dire discipulum ad pulchellas sententias
Graece scribendas, id wult, litteras Graecas
disclpulo pervias facere, quo legere quantocius
atque existimare possit primo quidem opera
Xenophontis, Lucfani, Sti. Lucae, detnde et
Platonis, Demosthenis, Thucididis, pogtarum
denique Homeri, Euripidis, in primis autem
Sophoclis. Quod ut assequatur, hic necessaria
tantum elementa exponit. Quare illis relictis
quae potius officiunt quam prosunt, illa dili-
gentius explicat atque evolvit quae penitiorem
rel notionem atque Intellegentiam praebent,
ut sunt, ex. gr, ea quae ad vim modorum tem-
porumque {n lingua Graeca pertinent.

Ut patet, opus legentibus alumnisque ma-
xime utile.

JacoBus Sipera, C. M F.

A. G. Amatucct. — Storia della Letteratura Lati-
na Cristiana. Seconda Edizione. Socleta Edi-
trice Internazionale. Torino, 1955.

In vulgus emisit A. G. Amatucci hoc Lit-
terarum Christianarum opus quod utilissimum
maximique moment{ i{s, qui ad haec studia
excolenda operam dant, judicamus.

Toto operis cursu cum expositione lucida
atque ordine conspicuo fluidus et accuratus
sermo mire consociatur. Post brevem praefa-.
tionem (pp. III-V), quae inscribitur «Breve
colloquio col lettore» —ubt de operls indice
deque magno labore ad conficiendum librum
collato agitur, (en Amatucci verba: «ma pensa
al laboro che ho affrontato nel leggere rutti gli
autori dl cul particolarmente parlo et tutti gli
scritti filologici che cito»...) — , prosequitur Intro-
ductio (1-21) quae magnam confert utilitatem
ad opus intellegendum ac mente assequen-
dum.

Opus quod in manibus habemus trecente-
simis sexaginta sex constat pagellis atque in
tres dispertitur partes: prima (pp. 25-133) a
primis saeculis usque ad 5. Ambrosii aetatem
complectitur  [Minutius Felix, Tertullianus,
Cyprianus, Lactantius...]; altera vero (pp. 133
276) illud temporis spatium, in quo S. Ambro-

sius, Hieronymus, Augustinus, Prudentius
floruerunt quodque aurea Christianarum Litte-
rarum aetas appellatur, continet; tertia deni-
que parte (pp. 276-354) de Christianis Litteris
in Africa (s. V. et VI), Gallia, Hispania, Ita-
lia, disseritur; omnia summa eruditione et or-
dine tractantur. In opere haec in primis emi-
nent: a) cl. scriptoris Amatucct amplissima
miraque eruditio, quae ex annotationum copla,
post capita allata, apparet; b) perlucidus, ut
diximus, sermonis ordo, qni ex notulis In cal-
ce positis ut facilior lectoribus lectio evadat,
notissimus est; c) cl. scriptoris summus deni-
que labor, qul post diuturnos studii annos
opus {n lucem edidlt.
Jesus Aramenpia, C. M. F.

Q. Horatius. — Auswahl aus seinnen Dichtun.
gen. Besorgt von Hildebrecht. HommeL.
F. H. Kerle Varlag. Heildelberg, 1950

Hujus libri prooemio scriptor rerum Hora-
tianarum peritissimus existimator proditur.
Auctor enim, librum de Horatio scripsit, cui
est index: Horaz; Der Mensch und das Werk,
Hetdelberg, 1950, illiusque summa capita In
hoc prooemio brevi comprehendit In eo dilu:
cide, atque sclentissime de poétae vita ac
philosophia, de amicis, deque ejus habit{ cor-
poris disserit. Deinde compresse de poématum
libris universe agit, et de singulis poématum
genertbus quae coluit de via et ratione versibus
arte conscribendis, de monumento aere peren-
nius in hominum memoria exacto, quaedam
etiam de Germanicis translationibus atque de
codicibus manu scriptis quibus Horatii opera
continentur addit. Cl. A. tllos libros legendos
commendat quos optimos, in his quae ad Hora-
tium spectant, existimat. Commemoratione
digna est illa tabula qua poémata, temporum
et annorum ratione habita discribuntur, illa
etiam qua uno adspectu intuearis totum Ho-
ratii vitae cursum cum aequalium vitae cursu
collatum, et index nominum, sive hominum,
sive deorum, sive rerum quibus poéta carmina
sua dicavit.

Dissertissime denique disputat de metris
quibus usus est Horatius in versibus scriben-
dis, quorum unumquodque exemplis {llustrat.
Prooemium absolvitur indice ac definitione
eorum nominum ac rerum quae rel metricae

studiosis saepe officlunt. Deinde ex Suetonio
exscriptam leges Horatii vitam. Selecta tan-
dem carmina, iambos, sermones, epistulas
cum Arte Poética, nitidis typis excussa legere
juvabit. Notulae «criticae textualis» quae di-
citur, opus perﬁclum. Operis complemento est
libellus separatim editus (n quo nomina et
res, de quibus Horatius meninit, apte illus-
trantur.
Jacosus Sipera C. M. F.

L. Luro - A. Risicato. — Joannis Joviani Ponta-
ni de Sermone libri sex. Lucani in aedibus
Thesauri Mundi, Bibliotheca Scriptorum
Latinorum mediae et recentioris aetatis,

Veronae, 1954.

Hanc editionem curis et auspiciis Collegii,
quod Societati Thesauri Mundi praeest, vulga-
tam, lectoribus PaLAESTRAE LATINAE offerimus
atque commendamus.

In opere enim de sermone ab antiquitatis
studioso conscripto, cujus vitae usus amplis-
simus fuit, ut ejus litterarum classicarum cog-
nitlo, mirum in modum describitur, vir qui
hominibus illius aetatis —id est ineunte
saeculo XVI— optimum quasi exemplar et
specimen visum est.

Quti vir, inter aulicos et assentatores posi-
tus, est plane «vir facetuss, nova quadam
virtute, quae a Pontano appellatur «facetudos,
praeditus quique unam e praecipuis rationibus
psychologicis Aetatis litterarum Latinarum re-
nascentium tum temporis jam jam florentissi-
mae praebet. Haec enim «facetudo» funda-
mentum facetiae seu artis facetiarum consti-
tuit, quam post Ciceronis et Quintilfani ten-
tamina Pontanus primus instituit ad naturae
metaphoricae artis Inventionem attingens.

Haec magna facetiarum et fabellarum col-
lectio cum ex antiquitate classica tum e me-
dio aevo vel e recenti aetate excerptarum, haec
admodum varia hominum descriptio atque
repraesentatio, hic tam vividum quam elegans
dicendi genus, opus de sermone, quamvis adec
parum cognitum, unum e summis operibus
litterarum Latinarum renascentium efficiunt.

Editio critica autographo scripto Pontani
nititur quod in codice 3413 Bibliothecae Pala-
tinae Vindebonensis asservatur.

M. Mouina, C. ML F.

A. Garcfa BeLLivo. — Arte Romano. Consejo
Superior de Investigaclones Clenttficas,
Patronato «Menéndez y Pelayo», Madrid,
1955, pag. 649.

Publicum Collegium, quod «Patronato Me-
néndez y Pclayos inscribitur ~Consilii Superio’
ris Investigationum Scientificarums, officif sul
munus exsequitur cum tradit studiosts cultu-
raec Graecae et Romanae quasi Encyclopaediam
Classicam, quae magnifica voluminum serle
ornabitur, {n eaque res et fundamenta quae
«Scientiam antiquitatis» attingunt, monogra-
phiis exponentur,

Voluminum exaratio peritissim{s cujusque
disciplinae eruditis credita est. Hoc itaque
primum de arte Romana volumen conscriptum
est ab eximio professore Garcfa Bellido in Unl-
versitate Matritensi Cathedratico et Instftuti
Hispanici Archaeologiae Moderatore, quod
opus, suo genere, amplissimum est omnium
operum cum apud Hispanos tum apud exteros
de re archaeologica etlamnum conscriptorum.
Professor Garcfa Bellido in archaeologiae pro-
vinciae maxime notus: indefessus est etiam
viator ac praesens monumentorum et regio-
num, ubi cultus Graecorum et Romanorum
florult, cognitor et Investigator, saepe fines
Maris nostrl cum Aslatici tum Africani per-
lustravit atque diutius est commoratus in
Graecia, Italia, Germania, Gallia, Anglia, alifs-
que nationibus, {n quibus exstant praecipuae
investigationum sedes, lbique musaels, col-
lectionibus, archaeologicis est usus.

Fructus ergo impensi ac maturi laboris est
hoc de Arte Romana volumen in quo de Arte
Etrusca, architectura, sculptura, pictura, cete-
risque artibus minoribus Etruscorum agitur
(p. 3-79). Caput primum de origine, natura,
{ndole artis Romanae cum arte Graeca collatae
scitissima ac probatissima est Introductio (p.
87-100). Praecipua laus hujus operis scriptori
tribuenda in eo est collocanda quod quam plu-
rima monumenta Romanorum investiganda
ordine plane historico et chronologico, Ita ut
suo loco et aetate quodque monumentum In-
vestigatoribus appareat, disposuerit, Sapienti
consilio capita sunt ita distributa:c. II Ars
Romana a regibus regno expulsis usque ad
extrema bella Hannibalica (p. 101-116), c. III
Ars Romana a secundo bello Punico ad Au-

gustl apud Actium victoriam (p. 117-210),
c. IV Augusti aetas (p. 211-276), c. V aetas
Juliorum et Claudiorum (p. 277.304), c. VI
aetas Flaviorum (p. 304-334), c. VII Trajanlt
aetas (p. 335-370). ¢ VIII Hadriani aetas (p.
371-416), c. IX Antonini (p. 417-462), c. X
Severi (p. 463-492), c. XI tempora perturba-
tionum militarium (p. 4e3-532), c. XII Tetrar-
charum Imperium (p. 533-556), c. XIII Cons-
tantini aeras (p 557-588), c. XIV A filiis
Constantini usque Theodosium Magnum (p.
589 636).

Operi finis imponitur indice generali nomi-
num et rerum utilissimo: monumentorum in-
terpretationes 1256 imaginibus photographicis
illustrantur. Opus ergo, ut patet, et rel novita-
te et scriptoris probata auctoritate et impensi
laboris gravissimo pondere in bibliotheca ho-
minis studiosi antiquitatum classicarum ubl-
que exstet oportet

M. Mouina, C. M. F

GasrieLe Nept. — Note sulla pronuncia dell’ <H»
in Latino. 2.* edizioni S. T. A. S. C. Fermo,
1955.

Clarissimus scriptor G. Nepr, firmis luci-
disque argumentis de litterae «H» apud Ro-
manos appellatione universe, et singillatim in
medils verbis emthis et «nthil» disputat. Alii
enim quos auctor vocat emichistis enuntian-
dum esse «michi (miki)» et cnichil (nikil)
contendunt. Alil vero (quos emissti» appellat)
dicendum esse «mii> «niil» volunt. NEpr ani-
mum legentis a emichistis> avertit et ad
emiistas» et eniilistas» trahit.

Libellus et genere dicend! jucundissimo et
pertractandarum rerum ratfone (quo fit ut uno
tenore legatur), hujuscemodi librorum speci-
men est et forma

Jacosus Siera, C. M. F.

SotoN. — Dichtungen. Samtliche Fragmente. lm
Vermass des Urtextes (ns Deutsche dber-
tragen, von Eberhard PremMe. Griechisch
und deutsch. Ernst Heimeran Verlag in
Manchen, 1945.

In hoc libello omnes, quae exstant, reli-
quiae poématum Solonis colliguntur et In
certum ordinem rediguntur, sive de re politica

sive de Musis vel de hominis aetatibus agunt,
sive sunt poématia aliquibus viris illustribus
dedicata, cet. In extremo libello ea quae de
textu Graeco deque Germanicis translationi-
bus disputanda sunt, expenduntur, atque no-
tulae adduntur quibus singulae poématum
reliquiae breviter {llustrantur
Jacosus Sioera, C M. F.

CertaMeN Carrrorinum VI, MDCCCCLYV, cu-
rante Instituto Romanis studliis provehen-

dis.

Ad legentium notitiam potius quam ad
rationem criticam hujus bellissimi opusculi,
nonnulla ex ipsis actis Certaminis Capitolini
VI excerpere liceat.

A. d. XI Kal. Majas cum Urbis Natalis in
aedibus Capitolinis celebraretur, exitus per-
vulgatus est certaminis, quod omnibus, qui
novae Latinitati student faventque, Institutum
Romanis studiis provehendis, Summo rei pu-
blicae litterarum artiumque liberalium Mcde-
ratore civitatisque Romanae Magistro auspici-
bus, jam sextum indixerat. Certamen omnino
XXXXIII petitores adierant, XXXVII nimi-
rum ex [talla, unus ex Australia, unus ex
Columbiana republica, unus ex Gallia, unus ex
Melita, unus ex Americae Septentrionalis Foe-
deratis Civitatibus, unus denique ex Hungaria.

Quorum libellorum cum virtutes penitus
expendissent atque aestimassent, illum praeter
ceteros quinqueviri (judices certraminis) insig-
nem ex communi consensu judicavere, cui {n-
dex «Novus gravitatis Magister», secandum
autem tenere locum libellos, quorum alterum
scriptor SILANUS inscripsisset, alterum »Itine-
rarfum Septemtrionales. Hos praeter ceteros
optimos duxerunt judices, eosque ex aequo
proximos urgere victorem.

Quinquevirorum collegium, scidulis resig-
natis iisdem sententiis inscriptis ac libelli,
quos supra laudavimus, primum victorem Jo.
sepHUM MorasiTo declaravit, qui libello certa-
verat cujus titulus Novus gravitatis magist-r;
secundum vero HyacintHum GuALTIERI et Al-
pum Bartaruccy, quorum libellt Stlanus et Iti-
nerarium septentrionale inscripti sunt.

Duplicem praeterea dignitatis gradum quin-
quevirorum collegium constituit libellis quos
praeter ceteros probandos censuerat: alterum

eorum qui cunctis sententifs, alterum eorum
qui sententiis fere omnibus honorifica deco-
randi essent mentione. In numero prioris gra
dus fuerunt Plestina clades post Flaminium cae-
sum, cujus auctor IGNATIUS PoMa: in numero
autem alterius gradus Cogitatio in itinere dulcis,
cujus auctor ArBertus ALBERTINI; Vis atomica
utrum bonum an malum portendat, cujus auctor
Goopwin B. Beacx; Marifulcus, cujus auctor
MicHAELANGELUS PETRUZZIELO.

Hoc opusculo continentur tres libelli qui
inscribuntur Novus gravitatis magister, Josephi
Morabito (pag. 11-32), ltinerarium septentriona-
le, Aldi Bartalucci (pag. 35-43), Silanus, Hya-
cinthi Guavrtier: (pag. 47.63) adeo perelegan-
ter omnium judicum sententiis conscripti ut
praemia certaminis attigerint.

M. MoLva, C. M. F.

] Lesreton — La vida Cristiana en el primer
siglo de la Iglesia. Colecciéon Labor, 1955.
Pag. 205.

En novum officinae librariae, cui nomen
est «Labor~, opus molis quidem parvae, doc-
trinae vero theologicae solidissimum.

Propositum Pattis J. Lebreton S. J. et con-
silium in opere conficiendo fuit de Vira Chris-
tiana in primo Ecclesiae saeculo, prout in
«fontibus> divinis invenitur et ab eis profluit,
disputare.

Hi tres sunt principaliores fontes quos cl.
scriptor erudite investigat atque scrutatur:
Christus, scilicet (Cap.I-II-1I1-1V, pp. 11-
110) Paulus (Cap. V- VI- VII, pp. 111-187),
Joannes (Cap. VIII, pp. 187-205).

Nobis videntur ab omni parte perfecta
atque ad delectationem spiritualem lectorum
aptissima et jucunda sextum et octavum ca-
put, ubi Vitae Christianae Doctrinam apud
S. Paulum (Cap. VI, «La Vida Cristiana se-
gun S. Pablo», pp. 128158) et S. Joannem
(Cap. VIII, «La Fe y la Vida segtn el Evange-
lio de S. Juan», pp. 186-205) hujus operis
scriptor explicare et ponderare conatur.

In his, quae pagellis 188.197 continentur,
nobis visa sunt omni meditatione et commen.
datione digna.

Interpretatio e lingua Gallica in Hispani-
cam ab Henrico Bagué exarata, fluida etiam
videtur et nobis maxime placet.

J. Aramenpia, C. M. F.

SCHOLARES LINGUAE LATINAE COMMENTARII

Scripta mittantur ad Moderatorem: Conde, 2, BARBASTRO (Huesca)
Pretium ad ADMINISTRATOREM: Lauria, 5, Ap. 1042- BARCELONA
Pretium in Hispania et America: 15 pesetarum Extra Hispaniam: 20 pesetarum

ANN, II — (FASC.1V)— N. 8 M. DECEMBRI A. MCMLVI

[terum de certamine Latino

Saepe in hac —quae tua est PaLAESTRA—, optime adulescers, de studio,
quo scriptores Latinos perpetuo legeres, scripsimus. Quae vero legis non
tantum comprehendere, sed et in mentem inducere et quasi in naturam tuam
convertere debes ut optimas elocutionis virtutes assequaris: quo et tu recte
scribere possis.

Lege, igitur, et scribe saepe, et ut monet Horatius (Serm. 1, 10, 72), «sae-
pe stilum vertas» et assiduo labore et opera conforma.

Descende competitor in certamen quod omnibus pueris et puellis et
adulescentibus qui, Latinae linguae addiscendae operam dant, est indictum.

In sedem PaLaesTRAE LATINAE non nulla adulescentium scripta nuper
missa sunt.

Cum vero tempus certamini praestitutum quibusdam exiguum visum
sit, ad diem 6. mense martio, qui est pridie ncnas martias, sarne MCMLVI
protrahimus, quo facilius scripta vestra exarare et perpolire possitis.

Id a vobis petimus ut leges, quae petitoribus sunt constitutae, sedulo
—ut praemia assequamini— explere curetis. '

Nova advenerunt praemia quae libenti animo victoribus dilargiemur.

Strenue pugnate, adulescentes; pugnantes fortuna juvatl...

MEMORIA TENETE: Certamen Latinum pridie nonas martias
a. MCMLVII finitur.



Esurientis bubonis fabula

Aetatem quondam degebat, in spissa silva, vetula et callidissima Bubo,
cui nomen Hoo, et extrema fame afficiebatur. Quamquam noctes diesque in
venando agebat, tamen septimum jam diem neque cuniculum venata erat,
neque murem. —Quid ergo faceret?

Sub Cava Arbore, hoc domui ejus erat nomen, ei assidenti et de re me-
ditanti mira cogitatio animum subit. .

—«Diem festum, ait, agam et Murem, Cuniculum, Lusciniam, Talpam,
Sciurum ad cenam magnam invitabo...». Proinde invitationem per litteras
fecit; chartulaeque cursoriae his verbis scriptae erant:

BuBo CRASTINO DIE, PRIMA NOCTE AD FESTUM
suB CAvA ARBORE LUSCINIAM VOCAT.

Nomine cujusque invitati inscripto in singulis litterarum involucris, id
est, Muris, Cuniculi, Talpae, Sciurique, ad invitatos misit epistulas et respon-
sum exspectavit.

Mus exsiliens laetitia, quia per totam vitam nulli interfuerat festo, gra-
tias ex imo corde Buboni egit atque ad epulas se venturum promisit. Chartu.
lam cursoriam Cuniculus iterum atque iterum legit. Cuidam festo olim
interfuerat tantumque animum relaxaverat ut magno desiderio ad aliud
festum invitari exardesceret; qua de causa ad cenam etiam se aditurum dixit.

Luscinia id pro certo compertum habuit: se ad festum, ut inter prandium
modulate caneret, invitatam esse.

—«Ut canam, inquit, a me convivae postulabunt, ex quo, omnes qui
mecum intersint convivio, maximan percipient voluptatem vocemque meam
canoram, laudibus ornabunt>. Ad cenam igitur venire et ipsa statuit.

Talpa, quamquam antea plurimis festis iisque magnificis et lautissimis
adfuerat, cum illa nocte nihil haberet negotii, excipere invitationem cenaeque
adesse consilium cepit.

Sciurus autem, qui erat inter cetera animalia argutissimus, postquam bis
terve cursoriam chartulam a Hoo missam, intento animo legit, veteres cum
Bubone inimicitias et iras in memoriam revocans, —«Hic implicatus quidem,
secum ait, est nodus...», et quis alter invitatus esset scire cupiebat. De re
ergo ut certior fieret, deambulationem confecit. Cum autem compertum habuit
Murem, Cuniculum, Lusciniam, Talpamque ad cenam quoque invitatos esse, in
herba recumbens omnibusque bene circunspectis, stilographum sumpsit at-
que per epistulam, se festo etiam adfuturum, ad Bubonem scripsit.

Quo facto, amicos adiit dixitque se ad illos quaerendos, ipsa nocte convi-
vii iturum, eosque, priusquam luna exoriretur, ad viam paratos esse debere.

—«Quare, omnes interrogaverunt, quare antequam luna in caelo appa-
rebit, festo nos adesse Hoo nonvult?> —«Nolite de hac re, amici, anxii esse.

Necte ergo festi cum jam umbrae
silvam operiebant, nondum luna et
stelis ortis, socios Sciurus vocavit
et. —«Omnes, inquit, usque ad Ca-
vam Arborem perveniemus et, quid ad
festum a Bubone nobis paratum sit, vi-
debimus. Foramem quoddam, ait, in
adversa Bubonis domus parte mihi cog-
nitum est, eX quo si praesenti simus
animo, omnia perspicue videbimuss,

Viae igitur se commiserunt;
silentio iter facientes, in Cavam Ar-
borem, ubi festum agitaturi erant, cito

advenerunt, omnesque stantes, per foramen quod eis Sciurus ostendit, atter-
tis oculis intuebantur.

Eo ipso tempore, cum luna omnia collustrabat loca, demus Hoo interiora
invitati viderunt: magnum catinum cibis vacuum, aliosque quatuor catinulos
etiam vacuos... —«Sed ubi sunt, Sciurus inquit, carnes, ubi lautissima cena
a Bubone promissa...?>. —Quinque amici per foramen adspiciebant...

Vobiscum cogitatis, curiossimi pueri, quid viderint?

Bubonem Hoo cum aliis quatuor bubonibus viderunt.

(...—«Sedete, dixit Hoo sociis ejus, dum sapidissima cena apparatur...)

Mus interea, Cuniculus, Luscinia, Talpa Sciurusque animam continentes
metu, ne respirare quidam audebant...

Fraus patefacta erat... Alius post alium e loco recesserunt periculoso:
Mus in latebris se abscondit; Cuniculus praecipitem se fugae dedit; ad summam
arborem Luscinia volavit; Talpa in ejus latibulum se abdidit. Sciurus vero
omnem deponens in Bubonem metum, et fortem et strenuum se praepens, ex
foramine, corpore humi demisso omnia prospectabat...

Quatuor tunc temporis Bubones,
cum moras male ferrent stomachatique
quod cena nondum apparata esset, in
Bubonem Hoo irruerunt rabidique ros-
tris illam crudeliter laceraverunt.

Quae omnia cum Sciurus vidisset:

— «Quomodo, dixit Buboni, apud
te festum se habuit? Cum sociis mag-
nopere oblectatus es, nonne?«.

Bubonis vero responsum non ex-
spectavit, sed summam arborem
ascendens, secum admodum ridebat,
ridebat...

Jesus Aramenpia, C. M. F.

RIDEANT PUERI!...

LATRUNCULUS VAFER

Homo ad fraudem callidus nobilis viri domum ingressus, ad primum ta-
bulatum audacter se contulit. Cum nihil ad suam utilitatem inservire cogita-
ret, erus obviam ei venit, qui ab eo, quonam iret, quaesivit. «Nonne, domine,
nosti me? Pro famulis tuis laboro et munda reddo vestimentas. —«Quae,
cum ita sint, vestem meam tradam, quam mundam efficias, rogo, nam eam
oleo inquinavis. His dictis, ei vestem tradidit.

Celsonae Nicoraus M. CaBaLLERO

—Irruens quidam in tra- IN TABERNA VINARIA
minis currum assidentibus di-

cit: «animus defecit feminam
in proximo curru. Habetne quis
potionem coniacensems (co-

fiac)?
Unus ex eis lagoenam prae-
bet, et ille libenter potat.
—Gratias tibi ago; ego vi-
dens feminam deficientem sem-
per etiam in languorem incido...
B. M. Forcano
Celsonae.

PHILOSOPHIA PATRUM

12. Dum fueris Romae Romano vivi-
\
to more.
Donde quiera que fueres, haz como

vieres.
13.  Auditor sapiat, quamvis derisor

Ineptit. —Legisne, puer, sine verbis?...
Sea cuerdo el que oy6. aunque seca

loco el que hablo. D. Rutz, adulescens, pinxit

SOLUTIONES (Cfr. Pacaestra LaTINA, 2. 1956, Fasc. III, p. 191, 192)

AD SALTUM EQUI: Nemo sine virtute beatus cogitari potest.
AENIGMATA: 19: Lana
TESELLAE: Cave canem
CRUCIGRAMMA: In transversum: a) Mollesco. — b) Orior. M. — ¢) Linter. N. — d) L. Auxere.
— ¢) Es. Sima, — f) Sum. Stbi. — g) Cujus. II. — h) Os. Teres.
In perpendiculum; 1) Mollesco. — 2) Orl. Suus. — 3) Lina. M1. — 4) Lotus. Ut. — 5)
Erexisse. — 6) S. Remi R. — 7) C. Rabie. — 8) Omne. Iis.

PICTURAE SIC IN VERBA CONVERTUNTUR:
SUB-LIM-I-TER. TER—GI-VER-SAN-TER



SCALAE SUBLIMES

1 — 2 Nuptarum ornamenta
9—-13 Absque
10 Optas
13—7—16 Remedium adhibe
4 Age
5—5 Sicut
15—~6 Nomen alterius rcgis Hebraecrum (dempta littera extre-
ma
)

14—~ 1 Terrarum orbis (dat.)
8 Radix verbi diligendi
11 =2 Fructus (gen.)

*Si quae verba proponunturin alia mutaveris ejusdem sig-
nificationis, et syllabas per numeros apte diviseris, verba le-
ges quae male habentes in Evangelio Domino dixerunt.

Celsonae Josepaus M. CoLLELL

GARRULUS HOMO

Quidam homo, garrulus in dicendo, crebro domum adire
solebat In qua ejus adventus minime probabantur. Ancillam,
dominos domo egressos esse respondentem, simulabat se non
exaudire, pedemque semper, ulla adhibita humanitate, domum inferebat his verbis:

—Bene se habet; cum pueris, dum parentes redeunt, colloquar, psittacum incommodis
afficiam. Sic mihi occasio suppetet horae horologii componendae...

Quodam die, quo ancilla quid responderet constitutum habebat in animo, cum illum e lon-
ginquo venire vidisset, janua clausa, e fenestra dicit:

- Domine, et erus exiit etera, puerl sunt in schola, psittacus mortuus est, horologium
autem effractum.

Sic, clausa fenestra, ampliorem sermonem garrulus ille in perpetuum habere non potuit.
Ramunpbus M.* Tornez

Carolus Quintus rex Hispanorum at-
que Germanorum, olim per provinciam
Germaniae iter fecit. Ibi Patrem Ordinis
Fratrum Capulatorum seu Capucinorum
vidisse dicitur cano capite atque rufa bar-
ba. Rex miratus est valde et: «Cur, Pater,
inquit, tibi crines cani, sed barba rufa
est?»> Tum Pater Capucinus, qui satis cau-
tus fuit, regi respondit: «Id est propterea
quod capite plus quam dentibus usus
sum:. Responsum regi maxime placulit.

Post aliquot annos quidam legatus in
palatium efjusdem regis inductus est, qui
rufos crines atque albam barbam habebat.
Cum rex eum vidisset, recordatus est ex-
plicationis Patris Capucinl, et prius quam
legatus aliquid dixit, exclamavit: «Eho!,
virum habemus qui plus dentibus quam
capite usus est»,

L. Latxovski, Prof. Mihi subvenitel...

In transversum: a) Aquae. Narrare; b) Rodere-
mus, c¢) Suppeditamus. Qui potestatem habet
(dat.); d) Lege (Litteris versis). Conjunctio; e¥ Jus-
tum. Conjunctio; f) Libra, Urceus Consonans; g)
Littera e verbo -manducares. Aetoliae rex qui
Lycormae flumini nomen dedit; h) Nixorum; 1)
Romanorum deus (litteris versis). E familia David;
j) Abhorrentes. Praepositio. Contendo.

Ad perpendiculum: 1) Irrigare; 2) Gemma duris-
sima. Funale; 3) Pars navium. Spiro; 4) Dies men-
sis. Conjunctio. Consonans; 5) Metallum Nomen
imperatoris Romani (genit.); 6) Littera ex «S.P.
Q. R.» Uliima fidium chorda; 7) Tolle. Una (pris-

tina vox); 8) Pertica seu sublica e qua rete suspen-

Celsonae.

sesivum (nom. plural. fem.); 10) Aegyptio-
rum dea (genit.). Pergo.

AD SALTUM EQUI

Xaverius PErna

Esuriens dicit amico qui prandium sumit:

—Quid edis?
—Jecur.
—Da mihi aliquantum!
—Non possum, nam sola ossa sunt:
«Sero venientibus ossal...»
L. LaTtkovski

Quid dicis de Atila?

—Illum scio fuisse barbarum. -
— Nihilne amplius?

—Tibi autem parum videtur?

ditur. Fortuna; 9) Contraharis. Adjectivum pos-  Celsonae. J. MancHo.
a Misit
J. Beruete,
adulescens

PUER, LEGISNE QUAE VIDES?

L Rusio. - V. Bejarano. — Documenta ad lin-
guae Latinae historiam illustrandam. Consejo
Sup. de Investigaciones Cientificas. Insti-
tuto Antonfo Nebrija, Madrid, 1955.

Laude sane dignos Professores Rubio et
Bejarano putamus quod ad cognoscendam et
illustrandam linguae Latinae historiam docu-
menta scripta cum sententiis tum aetate mag-
ni aestimanda undique excerpserint et in
volumen collegerint quod testimonia jam inde
a saeculo VIl et VI a. Chr. usque ad ortum
linguarum Romanicarum complecteretur.

Praecipuum locum inscriptiones in volu-
mine obtinent,nam, ut eorumdem professorum,
qui haec documenta collegerunt, verbis utar,
inscriptiones sunt «praecipua monumenta ad
scientia quam consequi desideramus, nam in
inscriptionibus plerisque abest exquisita ele-
gantia, abest oratlonis ornarus: accedit quod ad
nos pervenerunt sic ut a prima manu ortae
sunt, nam firma quae subest materies scriptu-
rae menda vel retractationes persaepe genul-
nam formam detorquentes non recipits.

En totius voluminis index: Praefatio (p.
VII-VIII), Res bibltographica (p. IX-XI). I
Vetustissima documenta (p. 1-7). II. Saec. III
a. Chr. (p. 8-10). III. Saec. I a. Chr (p. 11-23).
IV. Dialecti. Lingua Latina in territorio Itali-
co (p. 24-39). V. Carmina sacra. Carmina
popularia. Defixionum tabellae (p. 40-55). V1.
Sermo plebejus in aurea aetate (p. 56-75). VIIL.
Sermo legum et artium (p. 76-95). VIIL Ins-
criptiones vulgares (p. 96- 88). IX Inscriptio-
nes Christianae (p. 189-194). X. Lingua Latina
in regnis Barbarorum (p. 195-202) Indices
opus coronant: I. Nomina (p. 205 208). 11. Vo-
cabula (p. 209-215). IIl Grammatica (217-227).

Nemo non videt hanc veterum scriptorum
excerpta litterarum Latinarum studiosis haud
parvae futura esse urilitati

M. Mouna, C. ML F.

Dr. Georc Rateke. — 30 Stunden Lateinisch
fir Anfanger. Langenscheldts-Verlagsbuch-
handiung, Berlin-Schoeneberg. 1955.

Magnae certe utilitatis alumnis linguae La-
tinae studiosis liber a claro Doctore G Rathke
elaboratus, atque in seriem «Langenscheidts
Kurzlehrbuechers apre appositus. Ratlo maxi-
me commoda facilisque linguae Latinae addis-

“cendae. Unaquaeque ex triginta lectionibus
in secticnes A, B, C, D diswibultur, quae
litterae aliquando numero 1, 2, 3, 4 ad calcem
posito denue dividuntur.

Sectiones 1A, 2A... 28A sunt faciliores
textus, qui respondent primo libro Titi Livii.
Sectio vero 29A carmen G. V. Catulli et fabu-
lam Phaedri adhibet. Tandem sectio 30A tex
tum A. Gellit afferr. Textibus his omnibus
vocabularium praecipuorum verborum, lingua
etiam Germanica, subjungitur.

Consequuntur exercitationes, quae lirtera
B notantur, quaeque sunt sententiae ex multis
scriptoribus Latinis selectae: lisdem etiam vo-
cabularium aptum annectitur.

Sectio autem C est tanquam punctum
grammaticae ex analogia, ratione et via, as-
sumptum. Ibi declinationes, conjugationes,
praeterita, supina, cet. paulatim alumno a
maglstro proponuntur modo vere paedagogico.

Denique sectio D  pars est syntaxis
Latinae, quod suavius memoriae ment'que
discipuli mandatur in Latinitate addiscenda.
Unaquaeque igltur lectio, ut vides, docrrina et
exercitatione constat; opus habes cum alumnis
tum temporibus maxime consentaneum.

ILpepronsus GonzaLez, C. M. F.

ANDREAS THIERFELDER, — P. Terentius Afer. An-
dria. F. H. Kerle Verlag. Heidelberg, 1951,
pag. 121.

Pulcher sane atque uttlis hic erit hbellus,
ab eximio Prof. Dr. Andrea Thierfelder editus,
lis qui litteris Latinis et Terentlo praecipue
operam dant.

Multa quidem —paucis pagellis— et varia
a cl. scriptore exponuntur in ubere hoc opuscu-
lo et tractantur; et in primis de Comoedia Ro-
mana generatim (pp. 7-8), et de Terentii apud
Suetonium et Donaum vita deque Terentiana
bibliographia (pp. 9-18) aliqua breviter agun-
tur; luculenter deinde de Andria, usibusque
grammaticae in ea praesertim adhibitis (pp. 19
-42), singula diligenter considerata accurateque
descripta; de modo dicendi litterario (pp. 42-
-51), de prosodia (pp 52-59), de quantitate cum
integro metrorum indice a Terentio in hac Co-
moedia adhibito (pp. 59-67), de actoribus de-
que spectaculi apparatu (pp. 68-70).

Haec omnia ad Intreductionem pertinent.

Comoediae textum in postremo opusculo ad-
ditur cum indice propriorum atque gecgraphi-
corura nominum (pp. 71-122), qui faciliorem
Vitae et Terenui Comoediae lectionem certe
reddet, denique pauca de Cedictbus.

En tibi, lector humanissime, opuscuium
vere aureum quod cl. Dr, Thierfelder in manus
tradit Latinae linguae studiosorum.

| Aramennia C M. T

DICCIONARIO ABREVIADO
DE LA LENGUA ESPANOILA
CON TILUSTRAGIONES
Revision y Prélogo por SAMUEL GILI GAYA

En este diccionario de 528 pégs. de 104 x 14 cms. mas de 10 laminas
fuera de texto de ilustraciones a todo color, compuesto primordialmente
para los alumnos de Ensefianza Primaria, se han seguido las orienta-
ciones de la moderna pedagogfa y se ha observado un riguroso criterio
moral en la seleccién de los articulos y en las definiciones, como obra
destinada a los impuberes. Ostenta la Censura eclesiastica.

OTROS DICCIONARIOS DE LA EDITORIAL

VOX. — Diccionario General [lustrado de la Lengua Espafiola. Prélogo
de R. Menéndez Pidal. Revisién de S. Gili Gaya. 2.* edicién
corregida.

VOX. — Diccionario Manual Ilustrado de la Lengua Espafiola. Revi-
sién y Prélogo por S. Gili Gaya. Muy indicado para los alum-
nos de Ensenianza Media.

VOX. — Diccionario Manual Francés-Espafiol Espafiol-Francés (con
cuadros gramaticales). Para todos los grados medios de la edu-
caci6n. 2.* edicién corregida.

SPES. — Diccionario llustrado Latino-Espaficl Espafiol-Latino (con un
resumen de gram4tica latina. Prélogo de V. Garcia de Diego.
3.7 edici6n corregida y ampliada.

SPES. — Diccionario abreviado Latino-Espanol Espafol-Latino. 7.7
edicion.

PABON-ECHAURI. — Diccionario Griego-Espafiol con Suplemento de

Formas verbales y Apéndice gramatical. 3.” edicion.

EN LA EDITORIAL Y EN LAS PRINCIPALES LIBRERIAS
DEL MUNDO




